
Liburuak

Aspaldian nobelarik argitaratu gabea
zen Luis Haranburu Altuna. Oker ez
bagaude, 2002an Hiriarekin argitara
eman zuen Kandido, edo Euskadi indepen-
dientearen ukronia (2002) zen alor horre-
tan idazle emankor honek utzitako
azken emaitza. Argitaletxe beraren

eskutik datorkigu
Ardo zopak izeneko
nobela hau ere.
Kapitulu laburren
bidez kontatu du
istorioa Haranburu
Altunak: 1953-54
urteak dira eleberria-
ren ardatza. Urte
haietan sei-zazpi
urte zituen idazleak,
eta txikitako oroitza-
penak baliatu ditu
kutsu autobiografi-
koko kontakizuna
harilkatzeko. y

KARMELE JAIO etenik gabe liburuak argitaratzen ari zaigu, sei
urteren buruan hiru baditu erdibituak eta horien artean eleberri
bi. Bada marka gero! Eta hori gutxi balitz idazten duena ondo
saltzen da, izan ere, berrargitalpen bat baino gehiago ezagutu
ditu Hamabost zauri (2004) ipuin liburuak. Ez dago zalantzarik,
irakurlegoak emakume honek idazten duena erraz eta gozo ira-
kurtzen du. Berak dio ez lukeela eztimieleroa izan nahi, baina
harremanen konstelazioetan sartzen da eta horrek nonbait badu
biska eragina.

Ez diot leitu zaharra Anna Caballé kritikari katalanari, Lo mío
es escribir (2004) liburuari egindako sarreran, oraindik orain, ema-
kume idazleen lanak kritikak ez dituela behar bezala ikusten;
aldiz, irakurlegoa gero eta femeninoagoa dela. Eta hortik emaku-
me idazleen arrakasta, eta Europari begira ari zen Caballé.

Beraz, nago Caballék aipatzen duen paradoxa horren paradigma
dugula Karmele Jaio. Kritikak gauza asko esango ditu, baina ira-
kurlegorik gabe geure literatur sistemak jai dauka. Eta Musika
Airean nobelan zer aurkituko dugun? Niri, asko gustatu zaidana
protagonista emakume edadetua izatea da, Uxue Alberdik bere
Aulki jokoan (2009) eta Xabier Montoiak Golgotan (2008) paratu
berri dituztenen antzera. Gustatu zait, izan ere, kritika feministak
–Naomi Wolfen El mito de la belleza (1991) liburua datorkit burura–
esaten zuen emakumeok edade batera arte edertasunarekin borro-
kan aritzen garela eta horrek erremediorik ez duenean, zahartzaro-
ak uzten dituen aztarnen aurkako intentsitate handiko gudari eki-
ten diogula. Emakume adinduak ikusezinak dira. Ez dira telebistan
azaltzen. Ez daude inon. Baina existitzen dira.

Piel que habla (2001) liburuan Marta Azpeitiak gaztetasunaren
estetika hainbestetaraino jorratzen den tenorean, gerontofobia sor-
tzea ezinbestekoa dela esplizitatzen zuen. Beraz, Musika Airean
duen emakume honen gogoetek eraikitzen dute kontakizuna.
Leihotik begira dago. Baina ez ezagutu gabeko eta ezagutu arteko-
aren fronteran jarrita, Carmen Martín Gaitek esango zukeen
modura; ezintasunetik begira baizik. Bizitzea gogoratzea duelako,
iraganarekin bakeak egin behar dituelako, memoria lagun.

Elenak, gainera, ez du hitz egitea gustuko, plazari begira dago
eguna joan eguna etorri. Baina, halako batean emakume ekuato-
riar gazte bat datorkio Iparragirreren antzera kantuz dirua bil-
tzen. Eta, hor egia esan, nahiago zuk, zerorrek, irakurle zure iri-
tzia ematea. Nik aukeran, Eider Rodriguezek Haragia (2007)
liburuan etorkin kanpotarrek gure adinduekin duten harremana-
ri egindako begiratua nahiago. n

Gerontofobiari stop

200 urte joan dira Charles Darwin jaio
zenetik; 150 berriz, Espezieen jatorriaz
Hautespen naturalaren bidez liburua argita-
ratu zenetik. Hori dela-eta, hainbat eki-
taldi antolatu dituzte aurten, naturalista
eta biologo ingelesaren omenez. Azpi-
marratzekoa da alde horretatik Txertoa
argitaletxearen ahalegina, 9 eta 12 urte
bitarteko umeentzako moduko biografia
bat eskaintzeko. Nicolás Cuvik idatzia,
Martin Ansok itzulia, ilustrazio dotorez
osatuta eman dute argitara Darwin bidaia-
ria. Liburuko orrietan barrena ezagutuko
ditugu Charles Darwinen bizitzako pasa-

dizo ugari. Gainera,
amaieran, ariketa
sorta gehitu diote. y

Charles Darwinen
biografia haurrentzat


